
FORMATIV BAHOLASHNING 
NAZARIY ASOSLARI VA 

FIZIKA FANIDA QO‘LLASH 
IMKONIYATLARI

Sobirov Avazbek Anvarovich
Andijon shahridagi Prezident maktabi fizika fani o‘qituvchisi,

Farg‘ona davlat universiteti mustaqil izlanuvchisi

Annotatsiya: Formativ baholashning nazariy asoslari hamda uning ta’lim jarayonidagi ahamiyati yoritiladi. Formativ 
baholash o‘quvchilarning bilim, ko‘nikma va malakalarini muntazam ravishda aniqlash hamda o‘quv jarayonini takomil-
lashtirishga xizmat qiluvchi samarali pedagogik vosita hisoblanadi. Mazkur yondashuv ta’lim jarayonida o‘quvchilarning 
faol ishtirokini ta’minlab, o‘qituvchi va o‘quvchi o‘rtasida samarali muloqotni rivojlantirishga yordam beradi. Tadqiqotda 
formativ baholashning asosiy tamoyillari, shakllari va metodlari ilmiy manbalar asosida tahlil qilinadi. Shuningdek, fizika 
fanini o‘qitishda formativ baholashni qo‘llash imkoniyatlari ham ko‘rib chiqiladi. Fizika darslarida ushbu baholash turidan 
foydalanish o‘quvchilarning mantiqiy fikrlashi hamda ilmiy tafakkurini rivojlantirishga xizmat qiladi. Natijada o‘quvchilarning 
xatolarini o‘z vaqtida aniqlash va tuzatish imkoniyati yaratiladi, ta’lim samaradorligi ortadi hamda fan bo‘yicha bilimlar 
yanada mustahkamlanadi.

Kalit so‘zlar: formativ baholash, baholash tizimi, fizika ta’limi, pedagogik metodlar, o‘quv jarayoni, ta’lim samaradorligi, 
o‘quvchi faoliyati, zamonaviy ta’lim.
Abstract: The theoretical foundations of formative assessment and its significance in the educational process are exam-
ined. Formative assessment is considered an effective pedagogical tool that enables the continuous identification of stu-
dents’ knowledge, skills, and competencies while improving the learning process. This approach ensures active student 
participation in learning activities and promotes effective interaction between teachers and students. The study analyzes 
the main principles, forms, and methods of formative assessment based on scientific sources. In addition, the possibilities 
of applying formative assessment in physics education are explored. The use of formative assessment in physics lessons 
contributes to the development of students’ logical thinking and scientific reasoning. It also enables teachers to identify 
students’ mistakes in a timely manner and improve the learning process. As a result, the effectiveness of education 
increases and students’ knowledge of physics becomes stronger.

Key words: formative assessment, assessment system, physics education, pedagogical methods, learning process, 
educational effectiveness, student activity, modern education.
Аннотация: Рассматриваются теоретические основы формативного оценивания и его значение в образова-
тельном процессе. Формативное оценивание выступает эффективным педагогическим инструментом, позволя-
ющим регулярно определять уровень знаний, умений и навыков учащихся, а также совершенствовать учебный 
процесс. Данный подход обеспечивает активное участие учащихся в обучении и способствует развитию эффек-
тивного взаимодействия между учителем и учениками. В работе освещаются основные принципы, формы и 
методы формативного оценивания на основе анализа научных источников. Кроме того, анализируются возмож-
ности применения формативного оценивания на уроках физики. Использование данного вида оценивания спо-
собствует развитию логического мышления и научного мировоззрения учащихся. Это позволяет своевременно 
выявлять ошибки обучающихся и корректировать процесс обучения. В результате повышается эффективность 
образования и укрепляются знания учащихся по физике.

Ключевые слова: формативное оценивание, система оценивания, обучение физике, педагогические методы, 
учебный процесс, эффективность обучения, деятельность учащихся, современное образование.

KIRISH
Zamonaviy ta’lim tizimida baholash o‘quv jarayonining ajralmas tarkibiy qismi sifatida qaralmoqda. 

An’anaviy yondashuvda baholash asosan yakuniy natijani aniqlashga yo‘naltirilgan bo‘lib, o‘quvchilarning 
o‘zlashtirish darajasini baho orqali ifodalash bilan cheklanadi. Bunday summativ baholash modeli bilim hajmini 
o‘lchash imkonini bersa-da, o‘quvchilarning analitik fikrlashi, muammoni mustaqil hal etish ko‘nikmalari hamda 
ilmiy tafakkurini to‘liq aniqlash imkonini bermaydi.

So‘nggi yillarda pedagogik tadqiqotlarda baholashning yangi paradigmasi – formativ baholash (Assess-
ment for Learning) konsepsiyasi keng rivojlanmoqda. Ushbu yondashuv baholashni nazorat vositasi emas, 
balki o‘quvchini rivojlantiruvchi pedagogik mexanizm sifatida talqin etadi. Xalqaro ta’lim tizimlarida, xususan, 
Cambridge Assessment amaliyotida formativ baholash o‘quv jarayonining markaziy elementi sifatida qaraladi 
va aniq mezonlar hamda tizimli feedback asosida tashkil etiladi.

Fizika fani o‘zining murakkab nazariy va amaliy tabiati bilan boshqa fanlardan ajralib turadi. Ushbu fan 
nafaqat formulalarni yod olishni, balki matematik modellashtirish, eksperimental tekshiruv, grafik tahlil va ilmiy 
xulosa chiqarishni talab qiladi. Shunga qaramay, amaliyotda fizika fanida baholash ko‘pincha reproduktiv 
bilimlarni aniqlash bilan cheklanib qolmoqda. Natijada o‘quvchilarning yuqori darajadagi kognitiv ko‘nikmalari – 
tahlil, sintez va baholash – yetarli darajada rivojlanmayapti.

Mazkur holat fizika ta’limida baholash tizimini takomillashtirish zaruratini yuzaga keltiradi. Ayniqsa, kompe-
tensiyaviy yondashuv sharoitida formativ baholashni tizimli joriy etish dolzarb masala hisoblanadi.

MAVZUGA OID ADABIYOTLAR SHARHI
Formativ baholash ta’lim jarayonini takomillashtirishga xizmat qiladigan muhim pedagogik yondashuv

lardan biri hisoblanadi. Ushbu tushuncha ilmiy adabiyotlarda ilk bor XX asrning ikkinchi yarmida keng qo‘llanila 
boshlagan. Masalan, amerikalik pedagog olim B. S. Bloom 1968-yilda ta’lim jarayonida o‘quvchilarning bilim 
darajasini muntazam nazorat qilish va ularni rivojlantirish zarurligini ta’kidlab, formativ baholash g‘oyasini ilgari 
surgan. Uning fikricha, baholash faqat yakuniy natijani aniqlash uchun emas, balki o‘quv jarayonini boshqarish 
va takomillashtirish uchun ham xizmat qilishi lozim.

Keyingi yillarda formativ baholash nazariyasi ingliz tadqiqotchilari P. Black va D. Wiliam [1, 25-b.] tomonidan 
chuqur o‘rganilgan. Ularning 1998-yilda chop etilgan “Assessment and Classroom Learning” nomli tadqiqoti 
formativ baholashning ta’lim samaradorligiga ijobiy ta’sir ko‘rsatishini ilmiy asosda isbotlab berdi. Tadqiqot nati-
jalariga ko‘ra, dars jarayonida muntazam formativ baholash qo‘llanilganda o‘quvchilarning o‘zlashtirish darajasi 
sezilarli darajada oshadi va ularning mustaqil fikrlash qobiliyati rivojlanadi.

Zamonaviy pedagogika nazariyasida ham formativ baholash ta’lim sifatini oshirishning muhim omillaridan 
biri sifatida qaraladi. Masalan, D. Nicol va D. Macfarlane-Dick [5, 120-b.] o‘z tadqiqotlarida formativ baholash o‘quv
chilarning o‘zini-o‘zi baholash ko‘nikmasini shakllantirishda muhim rol o‘ynashini ta’kidlaydi. Ularning fikriga 
ko‘ra, o‘quvchilar baholash jarayonida faol ishtirok etganda, ular o‘z bilim darajasini anglaydi va kamchiliklarini 
bartaraf etishga intiladi.

Fizika ta’limida formativ baholashdan foydalanish masalasi ham ko‘plab pedagogik tadqiqotlarda ko‘rib 
chiqilgan. Fizika fanining murakkab tushunchalarini o‘zlashtirish jarayonida tezkor savol-javob, mini-testlar, 
laboratoriya ishlari natijalarini tahlil qilish kabi formativ baholash usullari o‘quvchilarning mavzuni chuqurroq 
anglashiga yordam beradi. Tadqiqotlar shuni ko‘rsatadiki, fizika darslarida formativ baholashni qo‘llash o‘quv
chilarning analitik fikrlashini rivojlantiradi va nazariy bilimlarni amaliyot bilan bog‘lash imkonini beradi.

O‘zbekiston ta’lim tizimida ham so‘nggi yillarda formativ baholashni joriy etishga katta e’tibor qaratilmoqda. 
Xususan, umumiy o‘rta ta’lim maktablarida kompetensiyaviy yondashuv asosida o‘qitish jarayonida o‘quvchilar 
faoliyatini muntazam kuzatib borish, tahlil qilish va rag‘batlantirish muhim ahamiyat kasb etadi. Shu sababli 
formativ baholash o‘qituvchilarga dars jarayonini samarali tashkil etish va har bir o‘quvchining o‘zlashtirish 
darajasini aniqlash imkonini beradi.

TADQIQOT METODOLOGIYASI
Mazkur tadqiqotda formativ baholashning nazariy asoslarini o‘rganish hamda uning fizika fanini o‘qitish 

jarayonida qo‘llash imkoniyatlarini aniqlash maqsadida bir qator ilmiy-pedagogik metodlardan foydalanildi. 
Tadqiqot metodologiyasi zamonaviy pedagogika va ta’lim nazariyasiga tayangan holda ishlab chiqildi. Avvalo, 
mavzuga oid ilmiy-pedagogik adabiyotlar, xalqaro tadqiqotlar hamda ta’lim standartlari tahlil va sintez usullari 
orqali o‘rganildi. Bu jarayonda formativ baholashning mazmuni, tamoyillari va asosiy xususiyatlari aniqlashtirildi. 
Shuningdek, turli olimlarning ilmiy qarashlari solishtirilib, formativ baholashning ta’lim jarayonidagi ahamiyati 
ilmiy jihatdan asoslab berildi.

Tadqiqot davomida qiyosiy tahlil metodidan ham foydalanildi. Ushbu metod yordamida an’anaviy baholash 
tizimi bilan formativ baholash yondashuvi o‘rtasidagi farqlar va ularning o‘quvchilarning bilim olish jarayoniga 
ta’siri o‘rganildi. Natijada formativ baholashning o‘quvchilarning bilim darajasini muntazam nazorat qilish va 
rivojlantirishdagi ustun jihatlari aniqlab berildi.

TAHLIL VA NATIJALAR
Tadqiqot davomida formativ baholashning nazariy asoslari hamda uni fizika fanida qo‘llash imkoniyatlari 

pedagogik nuqtayi nazardan tahlil qilindi. Tahlil jarayonida an’anaviy baholash va formativ baholash yonda
shuvlari o‘zaro solishtirildi. Aniqlanishicha, an’anaviy baholash asosan o‘quvchining yakuniy natijasini qayd 
etishga xizmat qilsa, formativ baholash ta’lim jarayonining o‘zida o‘quvchi rivojlanishini kuzatish, xatolarni 
aniqlash va o‘z vaqtida tuzatishga yo‘naltirilgan. Shu jihatdan formativ baholash o‘qitishning nazorat vositasi 
bo‘lish bilan birga, uni takomillashtirish vositasi ham hisoblanadi.

Fizika darslari misolida o‘tkazilgan tahlillar shuni ko‘rsatdiki, mazkur fanda formativ baholash ayniqsa 
muhimdir. Chunki fizika faqat tayyor formulalarni yod olish emas, balki hodisalarni tushunish, ular orasidagi 
bog‘lanishni izohlash, tajribalarni kuzatish va xulosa chiqarishni talab etadi. Dars jarayonida qisqa savol-
javoblar, tezkor testlar, laboratoriya ishlari bo‘yicha kuzatuv, jadval va sxemalar bilan ishlash, o‘zaro baho-
lash hamda o‘zini o‘zi baholash kabi usullar qo‘llanilganda o‘quvchilar mavzuni chuqurroq anglay boshlashi 
kuzatildi. Ayniqsa, “kuch”, “bosim”, “zichlik”, “mexanik ish”, “energiya” kabi mavzularda o‘quvchilarning faolligi 
oshgani sezildi.

Baholash paradigmasining rivojlanishi

Pedagogik nazariyada baholash ikki asosiy yo‘nalishda rivojlangan:

1.	 Summativ baholash (yakuniy baholash);

2.	 Formativ baholash (rivojlantiruvchi baholash).

Summativ baholash o‘quv jarayonining yakunida amalga oshiriladi va o‘quvchi tomonidan o‘zlashtirilgan 
bilim hajmini aniqlashga xizmat qiladi. Biroq bu yondashuv o‘quv jarayonini boshqarish imkonini bermaydi.

Formativ baholash esa jarayon davomida amalga oshiriladi va o‘quvchining rivojlanish trayektoriyasini 
aniqlashga xizmat qiladi. Zamonaviy ta’lim tizimlarida, jumladan, Cambridge Assessment tajribasida, formativ 
baholash ta’lim sifatini oshirishning muhim omili sifatida qaraladi.

Baholash paradigmasining o‘zgarishi konstruktivistik ta’lim nazariyasi bilan bog‘liq. Ushbu nazariyaga 
ko‘ra, bilim tayyor shaklda berilmaydi, balki o‘quvchi tomonidan faol ravishda quriladi. Shunday ekan, baholash 
ham o‘quvchining fikrlash jarayonini aniqlashi va rivojlantirishi lozim.

Kriterial baholash va rubrika tizimi

Formativ baholashning muhim jihatlaridan biri – kriterial yondashuvdir. Kriterial baholashda o‘quvchining 
natijasi boshqa o‘quvchilar bilan emas, balki oldindan belgilangan aniq mezonlar bilan taqqoslanadi. Bu 
yondashuv baholashning shaffofligi va obyektivligini ta’minlaydi.

Rubrika esa kriterial baholashning amaliy vositasi hisoblanadi. Rubrika – bu o‘quv faoliyatini baholash 
uchun ishlab chiqilgan darajali mezonlar jadvali bo‘lib, unda har bir ko‘rsatkichning sifat darajasi aniq tavsifla-
nadi.

Rubrika quyidagi vazifalarni bajaradi:

•	 baholash jarayonini tizimlashtiradi;

•	 o‘qituvchi va o‘quvchi uchun mezonlarni aniqlashtiradi;

•	 subyektivlikni kamaytiradi;

•	 o‘quvchining metakognitiv ko‘nikmalarini rivojlantiradi.

Ayniqsa, murakkab fanlarda, jumladan, fizika fanida, rubrika asosida baholash yuqori darajadagi fikrlash 
jarayonlarini aniqlash imkonini beradi.

Masala yechish jarayonida formativ baholash

Fizika fanida masala yechish o‘quvchilarning analitik fikrlashi va mantiqiy tafakkurini rivojlantiruvchi asosiy 
faoliyat turi hisoblanadi. Biroq amaliyotda masalalar ko‘pincha yakuniy natija asosida baholanadi. Bu esa o‘quv
chining fikrlash jarayonini to‘liq aniqlash imkonini bermaydi.

Formativ baholash yondashuvida masala yechish quyidagi bosqichlar asosida baholanadi:

1.	 Muammoni tushunish;

2.	 Fizik modelni tanlash;

3.	 Matematik ifodalash;

4.	 Hisoblash jarayoni;

5.	 Natijani fizik talqin qilish.

Har bir bosqich uchun aniq mezonlar ishlab chiqiladi va o‘quvchiga oldindan ma’lum qilinadi. Bunday 
yondashuv o‘quvchiga qaysi bosqichda xato qilganini aniqlash va uni tuzatish imkonini beradi.

Natijada baholash jarayoni nazorat vositasidan rivojlantiruvchi mexanizmga aylanadi.

Laboratoriya ishlari jarayonida formativ baholash

Fizika fanining muhim jihatlaridan biri eksperimental faoliyatdir. Laboratoriya ishlarini baholashda ko‘pincha 
tayyor hisobot mavjudligi yoki natijaning to‘g‘riligi inobatga olinadi. Biroq jarayonning o‘zi yetarli darajada 
mezonlashtirilmaydi.

Formativ baholash asosida laboratoriya ishlari quyidagi yo‘nalishlar bo‘yicha baholanishi mumkin:

•	 gipoteza qo‘yish;

•	 tajriba metodini tanlash;

•	 o‘lchash aniqligi;

•	 grafik tahlil;

•	 ilmiy xulosa chiqarish.

Formativ baholash aynan shu ehtiyojga javob beradi. Masala yechishni bosqichma-bosqich mezon-
lashtirish o‘quvchining qaysi bosqichda xatoga yo‘l qo‘yganini aniqlash imkonini beradi. Bu esa o‘qituvchiga 
maqsadli teskari aloqa berish imkonini yaratadi. Natijada baholash jarayoni nazorat vositasidan rivojlantiruvchi 
mexanizmga aylanadi.

Laboratoriya ishlari jarayonida ham formativ yondashuvning ustunligi yaqqol namoyon bo‘ladi. An’anaviy 
tizimda ko‘pincha tayyor natija yoki hisobot mavjudligi baholanadi. Biroq jarayon – gipoteza qo‘yish, tajriba 
metodini tanlash, o‘lchash aniqligi, xatoliklarni tahlil qilish – yetarlicha mezonlashtirilmaydi. Taklif etilgan model 
esa aynan jarayonni baholashga yo‘naltirilgan bo‘lib, bu o‘quvchilarda ilmiy tafakkur va tadqiqot kompetensi-
yalarini rivojlantirishga xizmat qiladi.

Xalqaro tajriba, jumladan, Cambridge Assessment tizimi, kriterial va rubrika asosidagi baholashning 
samaradorligini tasdiqlaydi. Mazkur yondashuvda baholash mezonlari oldindan aniqlanadi va o‘quvchiga 
yetkaziladi. Bu shaffoflik o‘quvchilarning baholash jarayoniga ongli munosabatini shakllantiradi hamda o‘zini 
baholash ko‘nikmalarini rivojlantiradi.

XULOSA VA TAKLIFLAR
Mazkur tadqiqot natijalari formativ baholashning fizika ta’limi jarayonida nazariy va amaliy jihatdan muhim 

ahamiyatga ega ekanligini ko‘rsatdi. Zamonaviy ta’lim sharoitida an’anaviy summativ baholash modeli o‘quv
chilarning asosan reproduktiv bilimlarini aniqlashga yo‘naltirilgan bo‘lib, ularning yuqori darajadagi kognitiv 
kompetensiyalarini to‘liq rivojlantirish imkonini bermaydi.

Tahlillar asosida quyidagi ilmiy xulosalar shakllantirildi:

•	 Birinchidan, formativ baholash baholash jarayonini nazorat vositasidan rivojlantiruvchi pedagogik 
mexanizmga aylantiradi. U o‘quvchilarning o‘quv faoliyatini doimiy monitoring qilish, xatolarni aniqlash va 
ularni bartaraf etish orqali ta’lim sifatini oshirishga xizmat qiladi.

•	 Ikkinchidan, fizika fanining kompetensiyaviy xususiyati – matematik modellashtirish, eksperimental faoliyat, 
grafik tahlil va ilmiy xulosa chiqarish – baholash tizimini jarayon asosida tashkil etishni talab qiladi. Formativ 
yondashuv ushbu ehtiyojga mos keladi.

•	 Uchinchidan, masala yechish jarayonini bosqichma-bosqich mezonlashtirish o‘quvchilarning analitik 
fikrlashini rivojlantiradi hamda xatolarni aniqlash va tuzatish mexanizmini kuchaytiradi.

•	 To‘rtinchidan, laboratoriya ishlarini jarayon asosida baholash o‘quvchilarning ilmiy-tadqiqot kompetensi-
yalarini shakllantirishga xizmat qiladi.

•	 Beshinchidan, rubrika asosidagi kriterial baholash baholashning shaffofligini ta’minlaydi, subyektivlikni 
kamaytiradi va o‘quvchilarda o‘zini baholash madaniyatini rivojlantiradi.

•	 Oltinchidan, tizimli va mazmunli teskari aloqa (feedback) o‘quvchilarning refleksiv tafakkurini va ichki moti-
vatsiyasini oshiradi.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

1077

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, mart, 3-son

•	 Yettinchidan, xalqaro tajriba, xususan, Cambridge Assessment yondashuvi, formativ baholashning sama-
radorligini tasdiqlaydi va uni milliy ta’lim tizimiga moslashtirish imkoniyati mavjudligini ko‘rsatadi.

Umuman olganda, fizika fanida formativ baholashni tizimli joriy etish ta’lim sifatini oshirish, o‘quvchilarning 
analitik va tadqiqot ko‘nikmalarini rivojlantirish hamda kompetensiyaviy yondashuvni samarali amalga oshirishga 
xizmat qiladi.

Kelgusida taklif etilgan konseptual modelning empirik samaradorligini aniqlash, nazorat va tajriba 
guruhlarida statistik tahlil asosida baholash maqsadga muvofiqdir.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

10.00.00

